
གལ་ཆེའི་གསར་འགྱུར།2 2024ལོའི་ཟླ་6ཚེས་17
རེས་གཟའ་ཟླ་བ།

པར་ངོས་འདིའི་འགན་འཁུར་རྩོམ་སྒྲིག་པ། བསྟན་རྡོར།

མཐོ་རྒྱུགས་རྒྱུགས་ཤོག་གཅིག་རྒྱུགས་ར་ནས་ཁ་
བྲལ་ནས་སྐར་གྲངས་ཐོབ་པའི་བར་ལྷུ་ཚིགས་གང་དག་
བརྒྱུད་དགོས་སམ།

མིག་སྔར་ས་གནས་ཁག་གི་མཐོ་རྒྱུགས་རྒྱུགས་
ཤོག་ལ་བཅོས་རྒྱག་པའི་ལས་དོན་བརྟན་པོ་དང་གོ་རིམ་
ལྡན་པའི་ངང་སྤེལ་བཞིན་ཡོད་པ་རེད། གསར་
འགོད་པ་ཧྲང་ཧའེ་དང་། ཐེན་ཅིན། ཁྲུང་ཆིང།
ཀུའེ་ཀྲོའུ་སོགས་ས་ཁུལ་གྱི་རྒྱུགས་ཤོག་ལ་བཅོས་རྒྱག་
ཡུལ་དུ་བསྐྱོད་དེ་རྒྱུགས་ཤོག་གཅིག་གི་སྐར་གྲངས་ཇི་
ལྟར་བྱས་ནས་ཐོན་པར་བཅར་འདྲི་བྱས་པ་ཡིན།

རྒྱུགས་སྤྲོད་མཇུག་འགྲིལ་རྗེས་རྒྱུགས་སྤྲོད་སློབ་
མའི་རྒྱུགས་ཤོག་དེ་སྤྱི་བདེ་ཚན་པའི་སྲུང་སྐྱེལ་འོག་
རྒྱུགས་ཤོག་བཅོས་རྒྱག་སར་བསྐྱལ་རྗེས་བསྡུ་ལེན་ཁང་
དུ་བསྐྱོད་དེ་གཅིག་གྱུར་གྱིས་བཤེར་འབེབས་བྱེད་ཀྱི་
ཡོད་ཅེས་ལྷོ་ནུབ་སློབ་ཆེན་རྩིས་འཁོར་དང་ཆ་འཕྲིན་
ཚན་རིག་སློབ་གླིང་གི་ཡོན་ཀྲང་གཞོན་པ་ལེའོ་ཅན་ཝུའེ་
ཡིས་སློབ་གྲྭ་དེའི་རྒྱུགས་ཤོག་ལ་བཅོས་རྒྱག་སའི་མྱུར་
བགྲོད་བཤེར་འབེབས་ཡོ་བྱད་10ལྷག་ཙམ་ཡོད་པ་དང་
ཉིན་རེར་ཆ་སྙོམས་རྒྱུགས་ཤོག་ཁྲི་20ལྷག་ཙམ་ཐག་
གཅོད་ཐུབ་ཀྱི་ཡོད་ཅེས་བཤད།

གསར་འགོད་པས་ལྷོ་ནུབ་སློབ་ཆེན་གྱི་རྒྱུགས་
ཤོག་ལ་བཅོས་རྒྱག་ས་ནས་གྲངས་གཞི་འཚོལ་བསྡུ་
ཚོགས་ཆུང་གི་ལས་དོན་མི་སྣས་བྲེལ་འཚུབ་ངང་རྒྱུགས་
ཤོག་བཤེར་འབེབས་ལས་དོན་སྤེལ་བཞིན་ཡོད་པ་
མཐོང་བྱུང་། རྒྱུགས་ཤོག་བཤེར་འབེབས་བྱས་རྗེས་
གྲུབ་པའི་གྲངས་འཛིན་ཅན་གྱི་གྲངས་གཞི་དེ་ལྟེ་གནས་
འཕྲུལ་ཁང་དུ་བསྐུར་རྒྱུ་དང་འཕྲུལ་ཁང་གིས་སླར་ཡང་
ལན་འདེབས་ཁུལ་གཅོད་འབྲེག་བྱས་ཏེ་རྩིས་གཞིའི་
རིགས་དང་རྩིས་གཞིའི་ཨང་གྲངས་ལ་གཞིགས་ནས་དེ་
མཚུངས་ཀྱི་རྒྱུགས་ཤོག་ལ་བཅོས་རྒྱག་སར་བགོས་ཀྱི་
ཡོད། ཡུལ་དངོས་ཀྱི་ལས་དོན་པས་གཞན་དབང་གི་
རྩིས་གཞི་དེ་འཕྲུལ་འཁོར་གྱིས་རང་འགུལ་ངང་བཅོས་
རྒྱག་པ་དང་རང་དབང་གི་རྩིས་གཞི་དེ་དྲ་ཐོག་བཅོས་
རྒྱག་ཚོགས་ཆུང་གིས་དཔྱད་ཞིབ་བྱེད་ཀྱི་ཡོད་ཅེས་
བཤད།

འདེམས་གཞིའི་ཁ་སྐོང་དབྱེ་འབྱེད་ཐད་འོད་
གློག་དབྱེ་འབྱེད་ཀྱི་བྱ་ཐབས་སྤྱོད་ཀྱི་ཡོད་པ་དང་སྐར་
གྲངས་དཔྱད་བསྡུར་མ་བྱས་གོང་ཆེད་མི་མངགས་ནས་
ཚད་ལྡན་གྱི་ལན་ནང་འཇུག་བྱེད་པ་དང་འབྲེལ་གསང་
སྡོམ་གྱི་བྱ་ཐབས་སྤྱད་དེ་ཉར་ཚགས་བྱས་ཏེ་མིའི་ཐབས་
ལ་བརྟེན་ནས་བཟོ་བཅོས་རྒྱག་རྒྱུར་སྔོན་འགོག་བྱེད་ཀྱི་
ཡོད་ཅེས་ཐེན་ཅིན་གྲོང་ཁྱེར་སློབ་གསོ་སློབ་བསྡུའི་ཡིག་
རྒྱུགས་ཁང་མཐོ་སློབ་སློབ་བསྡུ་ཁྲུའུ་ཡི་ཁྲུའུ་ཀྲང་ཝང་
སུང་ལིང་གིས་སྐར་གྲངས་དཔྱད་བསྡུར་བྱས་རྗེས་སློབ་
ཚན་ཁག་རེ་རེའི་སྐར་གྲངས་ལ་ཞུ་དག་ཞིབ་བཤེར་དང་
འབྲེལ་འཐེན་བཤེར་སྒྲིག་འཛུགས་བྱེད་ཀྱི་ཡོད་ཅེས་
བཤད།

ཀུའེ་ཀྲོའུ་ཞིང་ཆེན་གྱི་2024ལོའི་མཐོ་རྒྱུགས་ཀྱི་
བཅོས་རྒྱག་རྟེན་གཞིའི་དཔྱད་བསྡུར་ལས་དོན་འགོ་
ཁྲིད་ཚོགས་ཆུང་གི་ཙུའུ་ཀྲང་གཞོན་པ་ལུའོ་ཡུང་ཞང་
གིས་ངོ་སྤྲོད་བྱས་པར་གཞིགས་ན། རང་དབང་གི་
རྩིས་གཞིར་རྩིས་གཞི་གཅིག་ལ་དཔྱད་བསྡུར་མང་བའི་
རྣམ་པ་སྤྱད་དེ་རྩིས་གཞི་རེ་རེ་ནི་མ་ལག་གིས་སྐབས་
བསྟུན་ངང་དཔྱད་བསྡུར་དགེ་རྒན་གཉིས་ལ་བགོ་རྒྱུ་
དང་། གལ་ཏེ་ཁོང་ཚོས་སྤྲད་པའི་སྐར་གྲངས་ཀྱི་ཁྱད་
པར་དེ་ཆོག་འཐུས་ཀྱི་ཁྱབ་ཁོངས་ལས་བརྒལ་ཚེ་དགེ་

རྒན་གསུམ་པར་བཅོས་རྒྱག་རྒྱུར་བགོ་རྒྱུ་དང་། གལ་
ཏེ་དཔྱད་བསྡུར་བྱས་འབྲས་དེ་སྔོན་མའི་དཔྱད་བསྡུར་
དགེ་རྒན་གཉིས་ཀྱི་སྐར་གྲངས་ཀྱི་ཁྱད་པར་གཏན་
འབེབས་དང་མི་མཐུན་ཚེ་རིགས་གཅིག་མཁས་ཅན་
ཚོགས་ཆུང་ཁྲུན་ཐག་གཅོད་རྒྱུར་བསྐྱལ་ནས་དཔྱད་
བསྡུར་བྱས་འབྲས་ལ་ཞིབ་བཤེར་ཐེག་ཐུབ་པའི་འགན་
ལེན་བྱ་རྒྱུ་ཡིན་པ་རེད།

གསར་འགོད་པས་ཧྲང་ཧའེ་མཐོ་རྒྱུགས་སྐད་
ཡིག་བཅོས་རྒྱག་ས་ནས་མཐོང་བར། དཔྱད་བསྡུར་
དགེ་རྒན་གྱི་མདུན་དུ་ཡོད་པའི་གློག་ཀླད་ཐོག་རྒྱུད་
ཁོངས་ཀྱིས་རང་ཉིད་ལ་བགོས་པའི་རྩིས་གཞི་ཁོ་ན་
མངོན་གྱི་ཡོད་པ་དང་ཁོང་ཚོས་རྒྱུགས་སྤྲོད་སློབ་མའི་
ལན་འདེབས་ཚུལ་དང་སྐར་གྲངས་དཔྱད་བསྡུར་ཞིབ་
སྲོལ་ལ་གཞིགས་ནས་སྐར་གྲངས་སྤྲོད་ཀྱི་ཡོད་པ་
རེད། ཡིག་ཤོག་ལ་བཅོས་རྒྱག་པ་ཞིབ་ཚགས་དང་
ཡང་དག་ཡིན་པར་ཁག་ཐེག་བྱེད་ཆེད། དགེ་རྒན་
གྱིས་བརྙན་ཤེལ་སྟེང་གི་ཡི་གེ་སེན་མོའི་ཆེ་ཆུང་དུ་ཆེ་རུ་
གཏོང་ཆོག་པར་མ་ཟད། ད་དུང་དགའ་ཕྱོགས་ལྟར་
བརྙན་ཤེལ་གྱི་རྒྱབ་ལྗོངས་ཚོན་མདོག་བཀོད་སྒྲིག་བྱས་
ནས་མིག་ཤེད་ངལ་དུབ་ཇེ་ཆུང་དུ་གཏོང་ཆོག་གི་ཡོད།

ཁྲུང་ཆིང་གི་རྒྱུགས་སྤྲོད་སློབ་མ་ཨོའུ་དབྱང་ཡུའེ་
ཧང་གིས་གསར་འགོད་པར་རང་དབང་གི་རྩིས་གཞི་
ཞིག་ལ་བཅོས་རྒྱག་པའི་བརྒྱུད་རིམ་ནི་ངའི་བསམ་ཚོད་
ལས་རྙོག་འཛིང་ཆེ་བ་ཡོད་ཅེས་བཤད།

མཐོ་རྒྱུགས་ཀྱི་སྐར་གྲངས་དཔྱད་བསྡུར་ལ་སྐར་
མ་ཚང་མར་གཞི་འཛིན་ས་ཡོད་པ་དང་། གཞི་འཛིན་
ས་གང་ནས་བྱུང་བ་ཡིན་ནམ།

ཧྲང་ཧའེ་མཐོ་རྒྱུགས་སྐད་ཡིག་དཔྱད་བསྡུར་ལྟེ་
གནས་ཚོགས་ཆུང་གི་འགན་འཁུར་བས་དཔྱད་བསྡུར་
མ་བྱས་གོང་དཔྱད་བསྡུར་ལྟེ་གནས་ཚོགས་ཆུང་གིས་
ཉིན་གཉིས་ཀྱི་དུས་ཚོད་སྤྱད་དེ་སྐར་གྲངས་དཔྱད་
བསྡུར་དཔེ་ལེན་དང་། དཔྱད་བསྡུར་ཚད་གཞི་
འཐུས་ཚང་དུ་གཏོང་བ། དཔྱད་བསྡུར་ཞིབ་ཕྲ་བཟོ་
བ་སོགས་ཀྱི་ལས་དོན་ལེགས་སྒྲུབ་བྱེད་ཀྱི་ཡོད། སྐར་
གྲངས་དཔྱད་བསྡུར་དང་དཔེ་ལེན་བྱས་འབྲས་ལ་
གཞིགས་ནས་ལྟེ་གནས་ཚོགས་ཆུང་གིས་སྐར་གྲངས་
བལྟོས་བཅས་ཀྱིས་ཆེ་ཙམ་དང་སྒོ་དབྱེའི་རང་བཞིན་
ཅུང་ཆེ་བའི་ཁ་བྱང་ཞིག་གཏན་འཁེལ་བྱས་ཏེ་ཆེད་དོན་
ཚོགས་པ་བཙུགས་ནས་ཁེར་རྐྱང་དུ་དཔྱད་ཞིབ་བྱེད་ཀྱི་
ཡོད་ཅེས་བཤད།

ཝང་སུང་ལིང་གིས་རིག་ཚན་ཁག་གིས་གནས་
ཚུལ་དངོས་ལ་གཞིགས་ནས་བསྡུར་ཚད་ལྟར་གྲངས་
འབོར་ངེས་ཅན་གྱི་རྒྱུགས་ཤོག་འཐེན་ནས་ཚོད་ལྟ་
གདེང་འཇོག་བྱེད་ཀྱི་ཡོད། ཚོད་ལྟའི་གདེང་འཇོག་
གི་གནས་ཚུལ་ལ་གཞིགས་ནས་སྐར་གྲངས་དཔྱད་
བསྡུར་གྱི་ཞིབ་སྲོལ་སྔར་བས་འཐུས་ཚང་དུ་གཏོང་བ་
དང་དགོས་ངེས་ཀྱི་སྐབས་སུ་རྒྱུགས་ཤོག་དཔྱད་བསྡུར་
གྱི་འབྲེལ་ཡོད་དཔྱད་གྲངས་ལེགས་སྒྲིག་བྱེད་ཀྱི་ཡོད་
ཅེས་བཤད།

ཀུའེ་དབྱང་གི་རྒྱུགས་སྤྲོད་སློབ་མ་ཙེང་ཧང་གིས་
རྒྱུགས་ཤོག་བཅོས་རྒྱག་སར་ལྟ་སྐོར་བྱས་རྗེས་སེམས་
ཁྲལ་སེལ་ནས། དེ་སྔ་མཐོ་རྒྱུགས་ཀྱི་སྐད་ཡིག་རྩོམ་
ཡིག་བཅོས་རྒྱག་པ་དེ་དྲ་ཐོག་ནས་བཤད་པ་ལྟར་མགོ་
མཇུག་དང་ཡི་གེ་གཙང་མ་ཡོད་མེད་ལ་བལྟ་ཡི་ཡོད་
སྙམ་གྱི་ཡོད། འོན་ཀྱང་དོན་དངོས་ཐོག་དེ་འདྲ་ཞིག་
མ་རེད། དགེ་རྒན་ཚོས་ཧ་ཅང་ཞིབ་ཚགས་གཟིགས་

ཀྱི་ཡོད་པས་ང་ལ་སེམས་འགུལ་ཐེབས་བྱུང་ཞེས་བཤད།
གལ་ཏེ་སྐར་མ་ཀླད་ཀོར་སོགས་ཀྱི་གནས་ཚུལ་

འབྱུང་བའམ་ཡང་ན་རྒྱུན་ལྡན་མིན་པའི་ལན་འདེབས་
རྒྱུགས་ཤོག་བྱུང་ན་ཇི་ལྟར་བྱེད།

ལིའོ་ཅན་ཝུའེ་ཡིས། གཞི་གྲངས་ཆེན་པོའི་
དབྱེ་ཞིབ་ལག་རྩལ་ལ་གཞིགས་ནས་མ་ལག་གིས་དུས་
ཐོག་ཏུ་རྒྱུགས་ཤོག་ལ་བཅོས་རྒྱག་པའི་གནས་ཚུལ་ལ་
དབྱེ་ཞིབ་བྱེད་ཀྱི་ཡོད། གལ་ཏེ་ཐལ་དྲགས་པའི་
གནས་ཚུལ་ཤེས་རྟོགས་བྱུང་བ་དཔེར་ན། རང་
དབང་རྩིས་གཞི་དང་གཞན་དབང་གི་རྩིས་གཞི་
གཉིས་ཀྱི་སྐར་གྲངས་ཁྱད་པར་ཧ་ཅང་ཆེ་བའམ་ཡང་
ན་སྐར་མ་མེད་པ་སོགས་ཀྱི་གནས་ཚུལ་ཤེས་རྟོགས་
བྱུང་ཚེ་རྒྱུགས་ཤོག་རིག་ཚན་གྱི་རིགས་གཅིག་མཁས་
ཅན་ཚོགས་ཆུང་ལ་སྤྲད་དེ་འབྲེལ་ཡོད་རིགས་གཅིག་
མཁས་ཅན་གྱིས་བསྐྱར་ཞིབ་བྱེད་ཀྱི་ཡོད་ཅེས་བཤད་
པ་རེད།

ཝང་སུང་ལིང་གིས་ངོ་སྤྲོད་བྱས་པར་གཞིགས་
ན། རྒྱུན་ལྡན་མིན་པའི་གནས་ཚུལ་ཡོད་པའི་ལན་
ཤོག་དཔེར་ན། འདྲ་མཚུངས་དང་། ཡིག་གཟུགས་
སྔ་རྗེས་མི་འདྲ་བ། རྒྱུགས་གཞིའི་ནང་དོན་ནང་རུས་
མིང་ངམ་ཡང་ན་རྟགས་གཞན་པ་བྲིས་ཡོད་པ་སོགས་
སྔོན་ལ་བཅོས་བརྒྱབ་རྗེས་བཅོས་བརྒྱབ་པའི་གནད་
དོན་ཐག་གཅོད་ཟིན་ཐོ་འབྲི་རྒྱུ་དང་མཐོ་སློབ་དཔྱད་
བསྡུར་འགོ་ཁྲིད་ཚོགས་ཆུང་གིས་ཁྲུན་ཐག་བཅད་ནས་
ཐེན་ཅིན་གྲོང་ཁྱེར་གྱི་རྒྱུགས་ལེན་སློབ་བསྡུ་ཁང་ལ་
བསྐྱར་ཞིབ་བྱ་རྒྱུའི་སྙན་སེང་ཞུས་ཏེ་གཡོ་ཟོལ་གྱི་བྱེད་
སྤྱོད་དངོས་གནས་ཡོད་ཚེ་རྒྱུགས་སྤྲོད་སློབ་མའི་སྦྱངས་
འབྲས་ནི《རྒྱལ་ཁབ་སློབ་གསོ་རྒྱུགས་ལེན་གྱི་སྒྲིག་
འགལ་ཐག་གཅོད་བྱ་ཐབས》ལྟར་ཐག་གཅོད་བྱ་རྒྱུ་
རེད་ཅེས་བཤད།

རང་དབང་གི་རྩིས་གཞི་དང་གཞན་དབང་གི་
རྩིས་གཞི་ལ་བཅོས་བརྒྱབ་ཚར་རྗེས། སྦྱངས་འབྲས་
གཉིས་བསྣན་ན་རྒྱུགས་སྤྲོད་སློབ་མའི་སློབ་ཚན་ག་གེ་
མོའི་སྤྱིའི་སྦྱངས་འབྲས་ཐོབ་ཀྱང་ལྷུ་ཚིགས་འདི་1+1=
2་ལྟར་ལས་སླ་པོ་ཞིག་མ་རེད།

ཁྲུང་ཆིང་གྲོང་ཁྱེར་སློབ་གསོ་རྒྱུགས་ལེན་ཁང་གི་
འབྲེལ་ཡོད་ལས་དོན་མི་སྣས་རྒྱུགས་ཤོག་ལ་བཅོས་རྒྱག་
པའི་ལས་དོན་མཇུག་འགྲིལ་རྗེས། ལས་དོན་མི་སྣས་
རྒྱུགས་སྤྲོད་སློབ་མའི་སྦྱངས་འབྲས་ཀྱི་གཅིག་མཐུན་
རང་བཞིན་ལ་ཞིབ་བཤེར་ཐེངས་མང་བྱས་ནས་ལན་
འདེབས་ཤོག་གྲངས་རེ་རེའི་སྦྱངས་འབྲས་ནུས་ལྡན་
ཡིན་པའི་འགན་ལེན་བྱ་རྒྱུ་དང་འབྲེལ་ལས་དོན་ཚོགས་
ཆུང་གཉིས་ཀྱིས་མཉེན་ཆས་དང་བྱ་ཐབས་མི་འདྲ་བ་
སྤྱད་དེ་རང་ཚུགས་ཀྱི་ཕན་ཚུན་མི་མཐོང་བའི་ཐོག་ནས་
སྦྱངས་འབྲས་བསྡོམས་ནས་སྦྱངས་འབྲས་ཡང་དག་
ཡོང་བའི་འགན་ལེན་བྱེད་ཀྱི་ཡོད་ཅེས་ངོ་སྤྲོད་བྱས་པ་
རེད།

གྲ་སྒྲིག་ཚང་མ་བྱས་ཚར་རྗེས། རྒྱུགས་སྤྲོད་
སློབ་མས་རེ་སྒུག་ཆེ་ཤོས་དང་དངངས་འཚབ་ཆེ་ཤོས་ཀྱི་
སྦྱངས་འབྲས་ཁྱབ་བསྒྲགས་བྱེད་པའི་ལྷུ་ཚིགས་ཤིག་
རེད། རྒྱུགས་སྤྲོད་སློབ་མ་ཚང་མར་རང་ཉིད་ལ་
དགོས་འདོད་པའི་སྦྱངས་འབྲས་ཐོབ་ནས་སློབ་ཆེན་
ནང་ཞུགས་རྒྱུའི་བརྡ་ཐོ་རག་རྒྱུའི་རེ་བ་ཡོད།

（ཤིན་ཧྭ་གསར་འགྱུར་ཁང་པེ་ཅིང་ནས་ཟླ་6
ཚེས་15ཉིན་འབྱོར་བའི་གློག་འཕྲིན）

（ལྷག་པ་ཚེ་རིང་གིས་སྒྱུར་ཞུས་བྱས）

མཐོ་རྒྱུགས་ཀྱི་རྒྱུགས་ཤོག་ལ་བཅོས་རྒྱག་པའི་ཡུལ་དངོས་སུ་བཅར་འདྲི་བྱས་པ།
རྒྱུགས་ཤོག་གཅིག་གི་སྐར་གྲངས་ཇི་ལྟར་ཐོན་གྱི་ཡོད་དམ།

དབྱར་གསུམ་གྱི་འགག་རྩའི་དུས་སྐབས་སུ་སླེབས་ཡོད་པས། ཚ་བ་ཆེ་བ་དང་ཆར་པ་ཉུང་བའི་གནམ་གཤིས་
རྒྱུན་མཐུད་ངང་བསྟན་སྟབས་ཧོ་ནན་གྱི་ས་ཁུལ་ཁག་གཅིག་གི་མ་རྨོས་ལོ་ཏོག་དང་སྲན་ཆེན་སོགས་ལོ་ཏོག་གི་ལྗང་བུ་སྐྱེ་
འཚར་ལ་ཤུགས་རྐྱེན་ངན་པ་ཐེབས་པར་ས་གནས་ཁག་གིས་མང་ཚོགས་སྒྲིག་འཛུགས་བྱས་ནས་ཐན་པ་བཀག་ནས་མྱུ་གུ་
སྲུང་སྐྱོང་གི་ལས་དོན་སྤེལ་གྱི་ཡོད་པ་རེད། པར་འདི་ནི་ཟླ་6ཚེས་14ཉིན། ཆུ་གཏོར་སྒྲིག་ཆས་ཀྱིས་ཧོ་ནན་ཞིང་ཆེན་
ནན་དབྱང་གྲོང་ཁྱེར་ཝན་ཁྲེང་ཆུས་ཅིན་ཧྭ་གྲོང་རྡལ་ཤིས་ཞེ་ཡིང་གྲོང་ཚོའི་ནུས་མཐོ་དཔེ་སྟོན་ཞིང་ཁར་ལོ་ཏོག་ལ་ཆུ་
གཏོང་བཞིན་པའི་གནས་ཚུལ་ཡིན་པ། （ཤིན་ཧྭ་གསར་འགྱུར་ཁང་གིས་གནས་ཚུལ་སྤེལ་བ་གཞིར་བཟུང）

（ནོར་བུ་ཆོས་སྒྲོན་གྱིས་སྒྱུར་ཞུས་བྱས）

ཐན་པ་བཀག་ནས་མྱུ་གུར་སྲུང་སྐྱོང་བྱེད།

ཤིན་ཧྭ་གསར་འགྱུར་ཁང་ཁྲང་ཧྲ་ནས་ཟླ་6
ཚེས་15ཉིན་གློག་འཕྲིན་འབྱོར་གསལ། རང་
རྒྱལ་དུ་ད་ཆ་ལོ་3མན་གྱི་ཕྲུ་གུ་དམར་འབྱར་ཁྲི་3000
ཙམ་ཡོད་པ་དང་། བརྟག་དཔྱད་ལས་མངོན་
པར། ཕྲུ་གུ་དམར་འབྱར་གྱི་ཁྱིམ་ཚང་བཅུ་ཆ་
གསུམ་ཡན་ལ་བུ་བཅོལ་གྱི་དགོས་མཁོ་ཡོད་པ་
རེད། དེ་ནི་ཚེས་15ཉིན་རྒྱལ་ཁབ་འཕྲོད་བསྟེན་
བདེ་ཐང་ཨུ་ལྷན་གྱི་མི་འབོར་ལྟ་ཞིབ་ཚད་ལེན་དང་
ཁྱིམ་ཚང་འཕེལ་རྒྱས་སིའི་སི་ཀྲང་དབྱང་ཝུན་ཀྲོང་
གིས་ཁྲང་ཧྲ་རུ་འཚོགས་པའི་2024ལོའི་རྒྱལ་ཡོངས་
ཀྱི་བུ་གསོའི་ཞབས་ཞུའི་དྲིལ་བསྒྲགས་ཟླ་བ་འགོ་
ཚུགས་པའི་མཛད་སྒོའི་ཐོག་ངོ་སྤྲོད་བྱས་པ་ཞིག་རེད།

འདི་ལོའི་རྒྱལ་ཡོངས་ཀྱི་བུ་གསོའི་ཞབས་ཞུའི་
དྲིལ་བསྒྲགས་ཟླ་བའི་དུས་ཚོད་ནི་ཟླ་6ཚེས་15ཉིན་
ནས་ཟླ་7ཚེས་15ཉིན་བར་ཡིན་པ་དང་། གཙོ་དོན་
ནི་བློ་བདེའི་བུ་གསོ་དང་སྟབས་བདེ་ཡོང་ཐབས་བྱེད་
ཅེས་པ་དེ་རེད། དབྱང་ཝུན་ཀྲོང་གིས་ཁྱིམ་ཚང་གི་
གཞི་ཁྱོན་ཆུང་དུ་ཕྱིན་པ་དང་ཕྲུ་གུ་གསོ་སྐྱོང་བྱེད་ནུས་
ཆུང་དུ་ཕྱིན་པ་དང་བསྟུན་ནས་དེང་རབས་ཅན་དང་
སྤྱི་ཚོགས་ཅན་གྱི་ཕྲུ་གུ་གསོ་སྐྱོང་ཞབས་ཞུ་དེ་བས་
དགོས་མཁོ་ཆེ་རུ་ཕྱིན་ཡོད། བུ་བཅོལ་གྱི་དགོས་
མཁོ་བསྐང་བ་དེས་བུ་བཙའི་ཆུ་ཚད་མཐོ་རུ་གཏོང་བ་
དང་། བུད་མེད་ཀྱི་ལས་ཞུགས་ལ་འགན་ལེན་བྱེད་
པ། ཕྲུ་གུ་དམར་འབྱར་འཕེལ་རྒྱས་ལ་སྐུལ་འདེད་
གཏོང་བ་བཅས་ལ་དགེ་མཚན་ལྡན་པའི་ནུས་པ་ཐོན་
ཐུབ་ཅེས་ངོ་སྤྲོད་བྱས་པ་རེད།

ཉེ་བའི་ལོ་ཤས་རིང་རྒྱལ་ཡོངས་ས་གནས་ཁག་
གིས་འཚོལ་ཞིབ་ཧུར་ཐག་བྱས་ནས་ས་ཆ་མཐུན་སྦྱོར་
དང་། ཐོན་ཁུངས་གསར་སྤེལ། ཁ་གསབ་སྤྲོད་པ་
སོགས་ཀྱི་བྱེད་ཐབས་མང་པོ་བརྒྱུད་བུ་བཅོལ་ཞབས་
ཞུའི་སྤུས་ཚད་རྒྱུན་ཆད་མེད་པར་མཐོ་རུ་བཏང་
ཡོད། དཔེར་ན། ཧྲང་ཧའེ་གྲོང་ཁྱེར་གྱི་གཅེས་
ཕྲུག་ཁང་པ་དང་ཧྲན་ཏུང་ཞིང་ཆེན་ཅི་ནན་གྲོང་ཁྱེར་
གྱི་བློས་འགེལ་བུ་བཅོལ་སོགས་སྡེ་ཁུལ་གྱི་བཅོལ་སྐྱོང་
ཞབས་ཞུའི་སྤུས་རྟགས་ལ་ཁྱིམ་བདག་གི་ཡིད་ཆེས་
ཐོབ་པ་དང་། ཧང་ཀྲོའུ་དང་། ཁྲང་ཧྲ། ཤིས་
ཨན་སོགས་རྒྱལ་ཡོངས་ཀྱི་ཕྲུ་གུ་དམར་འབྱར་ལ་ལྟ་
སྐྱོང་ཞབས་ཞུའི་དཔེ་སྟོན་གྲོང་ཁྱེར་དང་ཀྲུང་དབྱང་
ནོར་སྲིད་ཀྱིས་ཀུན་ཕན་བཅོལ་སྐྱོང་ཞབས་ཞུ་འཕེལ་

རྒྱས་ལ་རྒྱབ་སྐྱོར་བྱེད་པའི་དཔེ་སྟོན་རྣམ་གྲངས་གྲོང་
ཁྱེར་གྱིས་མིག་དཔེ་ལྟ་རུང་བ་དང་ཁྱབ་གདལ་གཏོང་
ཆོག་པའི་ཉམས་མྱོང་གསར་པ་ཁག་གཅིག་འཚོལ་ཞིབ་
བྱས་ནས་ཆགས་ཡོད་པ་རེད།

ཁྲང་ཧྲ་གྲོང་ཁྱེར་འཕྲོད་བསྟེན་བདེ་ཐང་ཨུ་ལྷན་
གྱི་ཀྲུའུ་རེན་ལིའུ་ཅི་དབྱང་གིས་ས་གནས་དེ་གའི་བུ་
བཅོལ་ཞབས་ཞུའི་དགོས་མཁོར་བརྟག་ཞིབ་གཏིང་ཟབ་
བྱས་ནས་སྒོ་འགྲམ་དང་ལས་ཁུངས་ཀྱི་སྒོ་འགྲམ་དུ་
དམངས་བདེའི་བུ་བཅོལ་ཁང་མགྱོགས་མྱུར་བསྐྲུན་རྒྱུ་
རེད། མིག་སྔའི་བར། ཁྲང་ཧྲ་གྲོང་ཁྱེར་དུ་ཁྱོན་བུ་
བཅོལ་ཁང་706ཡོད་པ་དང་མི་འབོར་སྟོང་རེར་བཅོལ་
གྲངས་3.93ཟིན་གྱི་ཡོད་པ་དང་སྡེ་ཁུལ་གྱི་བུ་བཅོལ་
ཁང་གི་ཁེབས་ཚད་ཀྱི་བརྒྱ་ཆ་78.42ཟིན་ཡོད་པ་རེད།

གསར་འགོད་པས་ཤེས་རྟོགས་བྱས་པར་
གཞིགས་ན། འདི་ལོའི་རྒྱལ་ཡོངས་ཀྱི་བུ་གསོའི་
ཞབས་ཞུའི་དྲིལ་བསྒྲགས་ཟླ་བའི་རིང་རྒྱལ་ཁབ་འཕྲོད་
བསྟེན་བདེ་ཐང་ཨུ་ལྷན་གྱིས་ད་དུང་རྒྱལ་ཡོངས་ཀྱི་
ཁྱབ་ཁོངས་ནང་དྲིལ་བསྒྲགས་བྱེད་སྒོ་རབ་དང་རིམ་
པ་སྒྲིག་འཛུགས་བྱས་ནས་བུ་བཅོལ་ཞབས་ཞུར་རྒྱུས་
མངའ་བྱེད་ཚད་སྔར་བས་ཆེ་རུ་བཏང་སྟེ་ས་གནས་
ཁག་གིས་ཡུལ་བབ་དང་བསྟུན་ནས་བུ་བཅོལ་ཁང་
འཛུགས་རྒྱུར་སྐུལ་མ་གཏོང་རྒྱུ་ཡིན་པ་དང་། མང་
ཚོགས་ཀྱིས་ལོ་3མན་གྱི་ཕྲུ་གུ་དམར་འབྱར་བུ་བཅོལ་
ཁང་དུ་སྐྱེལ་བར་བློ་བདེ་པོ་མེད་པ་དང་སྟབས་བདེ་པོ་
མེད་པའི་གནད་དོན་ཐག་གཅོད་བྱས་ནས་མང་ཚོགས་
ལ་དགོས་མཁོ་ཆེ་ཤོས་ཀྱི་བུ་བཅོལ་ཞབས་ཞུ་བསྒྲུབ་རྒྱུ་
ཡིན་པ་རེད།

ངོ་སྤྲོད་བྱས་པར་གཞིགས་ན། ཕྱིས་འབྱུང་
རྒྱལ་ཁབ་འཕྲོད་བསྟེན་བདེ་ཐང་ཨུ་ལྷན་གྱིས་མང་
ཚོགས་ཀྱི་དགོས་མཁོར་གཞིགས་ཏེ་ཐབས་ལམ་མང་
པོའི་ཐོག་ནས་བུ་བཅོལ་ཞབས་ཞུའི་ལས་དོན་པ་མང་
དུ་གཏོང་བ་དང་། བུ་བཅོལ་ཞབས་ཞུའི་སྤུས་ཚད་
མཐོ་རུ་གཏོང་བ། སྡེ་ཚན་ལས་བརྒལ་བའི་ཕྱོགས་
བསྡུས་ལྟ་སྐུལ་དོ་དམ་ལམ་སྲོལ་འཛུགས་པ་དང་
འཐུས་ཚང་དུ་གཏོང་བ་བཅས་བྱས་ནས་བུ་བཅོལ་
ཞབས་ཞུའི་ཤེས་ལྡན་མི་སྣའི་དཔུང་ཁག་འཛུགས་སྐྱོང་
ལ་ཤུགས་སྣོན་རྒྱག་རྒྱུ་རེད།

（བུ་ཆུང་དང་ནོར་བུ་ཆོས་སྒྲོན་གྱིས་སྒྱུར་ཞུས་
བྱས）

རང་རྒྱལ་གྱི་ལོ་3མན་གྱི་ཕྲུ་གུ་དམར་འབྱར་གྱི་ཁྱིམ་ཚང་ལ་
བུ་བཅོལ་གྱི་དགོས་མཁོ་ཡོད་པ།

（པར་ངོས་དང་པོར་མཐུད）ས་ཁུལ་ཁག་གིས་དོན་
དངོས་དང་ཟུང་འབྲེལ་བྱས་ཏེ་ཡུལ་བབ་དང་བསྟུན་
པ་དང་དགེ་སྤེལ་སྐྱོན་སེལ་བཅས་བྱས་ནས་ས་ཁུལ་དེ་
གའི་དོན་དངོས་དང་འཚམ་པའི་སྤུས་ཚད་མཐོ་བའི་
འཕེལ་རྒྱས་ཀྱི་ལམ་བུའི་ཐོག་བསྐྱོད་དགོས་པ་བསྟན་
ཡོད།

རྩོམ་ཡིག་ནང་ང་ཚོས་སྤུས་ཚད་མཐོ་བའི་
འཕེལ་རྒྱས་ནི་དུས་རབས་གསར་པའི་གནས་ལུགས་
ཉག་ཅིག་ཡིན་པ་བློ་ལ་བརྟན་པོར་ངེས་ཏེ་འཕེལ་རྒྱས་
ཀྱི་འདུ་ཤེས་གསར་པ་ཆ་ཚང་བ་དང་། གནད་ལ་
འཁེལ་བ། ཕྱོགས་ཡོངས་བཅས་ཀྱི་སྒོ་ནས་ལག་
བསྟར་བྱེད་དགོས་པ་དང་། ཡུལ་བབ་དང་བསྟུན་
ནས་ཐོན་སྐྱེད་ནུས་ཤུགས་གསར་པ་འཕེལ་རྒྱས་
མགྱོགས་མྱུར་གཏོང་བ། དེང་རབས་ཅན་གྱི་དཔལ་
འབྱོར་མ་ལག་འཛུགས་སྐྲུན་མགྱོགས་སུ་གཏོང་བ་
དང་། ཆུ་ཚད་མཐོ་བའི་ཚན་རྩལ་རང་ཚུགས་རང་
སྟོབས་བྱེད་པ། འཕེལ་རྒྱས་ཀྱི་ཆགས་སྟངས་གསར་

པ་འཛུགས་སྐྲུན་མགྱོགས་སུ་གཏོང་བ། གཏིང་ཟབ་
པའི་སྒྱུར་བཅོས་དང་ཆུ་ཚད་མཐོ་བའི་སྒོ་དབྱེར་
གཅིག་གྱུར་གྱིས་སྐུལ་འདེད་གཏོང་བ། སྤུས་ཚད་
མཐོ་བའི་འཕེལ་རྒྱས་དང་ཆུ་ཚད་མཐོ་བའི་བདེ་
འཇགས་སོགས་འཐབ་ཇུས་ལས་འགན་དོན་འཁྱོལ་
གནད་ལ་འཁེལ་བར་ཅིག་གྱུར་སྐུལ་འདེད་གཏོང་
བ། སྤུས་ཚད་མཐོ་བའི་འཕེལ་རྒྱས་ལ་སྐུལ་འདེད་
གཏོང་བའི་དཔྱད་ཞིབ་གདེང་འཇོག་མ་ལག་འཐུས་
ཚང་དུ་བཏང་སྟེ། སྤུས་ཚད་མཐོ་བའི་འཕེལ་རྒྱས་
ལ་སྐུལ་འདེད་གཏོང་བར་རྨང་གཞི་བརྟན་པོ་ཞིག་
འདིང་དགོས། ཁྱོན་ཡོངས་ནས་བསྒྱུར་བཅོས་སྔར་
བས་གཏིང་ཟབ་ཏུ་གཏོང་བའི་བྱེད་ཐབས་གལ་ཆེན་
ཇུས་འགོད་བྱས་ཏེ་སྤུས་ཚད་མཐོ་བའི་འཕེལ་རྒྱས་ལ་
སྐུལ་འདེད་གཏོང་བ་དང་ཀྲུང་གོའི་ལུགས་ཀྱི་དེང་
རབས་ཅན་ལ་སྐུལ་འདེད་གཏོང་བར་སྒུལ་ཤུགས་ཆེན་
པོ་མུ་མཐུད་སྣོན་དགོས་པ་བསྟན་ཡོད།

（བསྟན་རྡོར་གྱིས་སྒྱུར་ཞུས་བྱས）

（པར་ངོས་དང་པོར་མཐུད）ཁེ་ལས་ལ་རོགས་རམ་
བྱ་རྒྱུའི་སྲིད་ཇུས་དོན་ཚན་8》བཏོན་ནས་འདི་ལོའི་
ཟླ་6ཚེས་1ནས་ཟླ་12པའི་ཚེས་31བར་ལག་བསྟར་
བྱ་རྒྱུ་དང་། ཆེད་དོན་བྱ་སྤྱོད་རབ་དང་རིམ་པ་སྤེལ་
བ་བརྒྱུད་འཛད་སྤྱོད་ཀྱི་འདེང་ཚོད་ཆེ་རུ་བཏང་སྟེ་
འཛད་སྤྱོད་ཀྱི་མི་མངོན་པའི་སྟོབས་ཤུགས་འཕེལ་བ་
བྱེད་རྩིས་ཡོད་པ་རེད།

ཉིན་ཤས་གོང་། གསར་འགོད་པས་གྲོང་
ཁྱེར་ཚོང་དོན་ཅུས་ནས་ཤེས་རྟོགས་བྱུང་བར།
འབྲེལ་ཡོད་སྲིད་ཇུས་ལག་བསྟར་ཡག་པོ་བྱ་ཆེད།
སྲིད་ཇུས་དེ་ལག་བསྟར་བྱས་ཚུན། ཅུས་དེ་གས་
ཚད་མཐོའི་མཐོང་ཆེན་བྱས་པ་དང་ལས་འགན་གྱི་
དོན་དངོས་དང་ཟུང་འབྲེལ་བྱས་ཏེ་དུས་གཅིག་ཏུ་
ལག་བསྟར་ཞིབ་སྲོལ་བཟོས་ནས་ཁ་གསབ་ཀྱི་ཁྱབ་
ཁོངས་དང་། ཁ་གསབ་ཀྱི་ཚད་གཞི། མ་དངུལ་
བགོ་བཤའ་སོགས་ཁ་གསལ་བཟོས་པར་མ་ཟད།
ཞིབ་ཕྲའི་ལས་ཀའི་བླང་བྱ་བཏོན་ཡོད། གྲོང་ཁྱེར་
རིམ་པའི་ནོར་སྲིད་ཚན་པའི་བསམ་འཆར་བསྡུ་ལེན་
བྱས་པ་བརྒྱུད་སྔར་བས་བཟོ་བཅོས་དང་འཐུས་ཚང་
དུ་བཏང་ནས་ཁོངས་གཏོགས་ཁུལ་ཁག་ལ་བཏང་བ་
དང་། གང་མགྱོགས་དོན་འཁྱོལ་དང་ལག་བསྟར་
བྱ ་རྒྱུར་སྐུལ་འདེད་བཏང་ཡོད། མིག་སྔར།
ཁོངས་གཏོགས་ཁུལ་ཁག་གི་ཆེད་དོན་བྱེད་སྒོ་གོ་རིམ་
ལྡན་པའི་ངང་སྒྲིག་འཛུགས་བྱེད་བཞིན་ཡོད་པ་
རེད། གྲོང་ཁྱེར་ཚོང་དོན་ཅུས་ཁྲོམ་ར་འཁོར་སྐྱོད་
ལེགས་སྒྲིག་ཁོའོ་ཡི་ཁོའོ་ཀྲང་ལུའུ་ཝུན་ཝུན་གྱིས་ཁྲེང་

ཀོན་ཆུས་ཀྱིས་རླངས་འཁོར་ཉོ་བའི་ཁ་གསབ་སྤྲོད་
པའི་བྱེད་སྒོ་ཐེངས་གཉིས་སྒྲིག་འཛུགས་བྱས་ཟིན་པ་
དང་། དེའི་རིང་ལེ་ལག་ཚང་བའི་རླངས་འཁོར་
འགྲེམས་སྟོན་དང་བརྒྱུད་ཚོང་པས་ཁེ་བཟང་སྤྲོད་
པའི་གཟིགས་སྐྱོང་གཉིས་རྩེག་བྱས་པས་མང་ཚོགས་
ཀྱི་གདེང་འཇོག་བཟང་པོ་ཐོབ་ཡོད། རེས་སྐོར་
རེའི་བྱེད་སྒོར་མ་དངུལ་སྒོར་ཁྲི་1000བཏང་བ་ཚང་
མ་ཉིན་གསུམ་གྱི་ནང་བེད་སྤྱོད་བྱས་ཚར་ཡོད།
འཛད་སྤྱོད་འཛིན་ཤོག་གི་བྱེད་སྒོ་ཡང་གཅིག་རྗེས་
གཉིས་མཐུད་ངང་སྤེལ་བཞིན་ཡོད་པས་རེས་སྐོར་
རེའི་བྱེད་སྒོའི་ཞིབ་རྩིས་ཀྱི་གནས་ཚུལ་ཧ་ཅང་ཡག་པོ་
ཡོད་པ་དང་། མང་ཚོགས་ཧུར་བརྩོན་ཆེན་པོས་
ཞུགས་ཡོད་པས་འཛད་སྤྱོད་ལ་སྐུལ་འདེད་གཏོང་
བའི་ཕན་འབྲས་མངོན་གསལ་དོད་པོ་ཐོན་ཡོད་ཅེས་
བཤད་པ་རེད།

སྲིད་ཇུས་ཀྱི་བླང་བྱ་ལྟར་ད་ཐེངས་རང་གྲོང་གི་
ཚོང་དོན་ཚན་པས་འཛད་སྤྱོད་ལ་སྐུལ་མ་གཏོང་བའི་
བྱེད་སྒོ་རབ་དང་རིམ་པ་སྒྲིག་འཛུགས་ཧུར་ཐག་བྱས་
ཏེ་སྤེལ་ནས་སྲིད་གཞུང་གིས་ཁྲིད་སྟོན་དང་། ཚོང་
པས་ཁེ་བཟང་སྤྲོད་པ། དམངས་ཡོངས་ཞུགས་པ་
བཅས་ཀྱི་འཛད་སྤྱོད་ལ་སྐུལ་འདེད་གཏོང་བའི་སྲིད་
ཇུས་སྡེབ་སྒྲིག་ཆ་ཚང་ཞིག་བཏོན་པ་དང་། དུས་
ཆེན་གྱི་འཛད་སྤྱོད་འཁྲུག་པོ་བེད་སྤྱོད་བྱས་ཏེ་གཙོ་བོ་
རླངས་འཁོར་དང་། ཁྱིམ་སྤྱོད་གློག་ཆས། ཁྱིམ་
ཆས། ཟོག་ཉོ་དང་བཟའ་བཏུང་། བཟོས་གྲུབ་
སྣུམ་སོགས་ཀྱི་ཁྱབ་ཁོངས་ལ་དམིགས་ནས་ནང་དོན་

ཕུན་སུམ་ཚོགས་ཤིང་རྣམ་པ་སྣ་ཚོགས་ཀྱི་ཆེད་དོན་
བྱེད་སྒོ་རྒྱ་ཁྱབ་ངང་སྤེལ་ཏེ་འཛད་སྤྱོད་སྲིད་ཇུས་དྲིལ་
བསྒྲགས་བྱེད་ཤུགས་མུ་མཐུད་ཆེ་རུ་བཏང་བ་
དང་། འཛད་སྤྱོད་ཀྱི་རྣམ་པ་ཟབ་མོ་བཏོད་པ།
ཁྲོམ་རའི་བྱེད་པོ་དེ་བས་མང་བ་དེའི་ནང་ཞུགས་རྒྱུའི་
ཡིད་དབང་བཀུག་པ་བཅས་ནས་འཛད་སྤྱོད་ཀྱི་
གསོན་ཤུགས་དང་འཛད་སྤྱོད་ཀྱི་མི་མངོན་པའི་
སྟོབས་ཤུགས་སྔོག་འདོན་བྱས་པ ་དང་ ། མི ་
དམངས་མང་ཚོགས་ཀྱི་སྣ་མང་ཅན་གྱི་དགོས་མཁོ་དེ་
བས་ལེགས་པ་བསྐངས་ནས་འཛད་སྤྱོད་ཁྲོམ་ར་རྒྱུན་
མཐུད་དང་སྐྱོན་བྲལ་ངང་འཕེལ་རྒྱས་འགྲོ་རྒྱུར་སྐུལ་
འདེད་བཏང་ཡོད། ལུའུ་ཝུན་ཝུན་གྱིས་རྗེས་མར་
ངེད་ཅུས་ཀྱིས་ལྷ་ས་གྲོང་ཁྱེར་ཁོངས་གཏོགས་་ས་
གནས་ཁག་གི་སྲིད་ཇུས་དོན་འཁྱོལ་བྱས་ཚུལ་ལ་
མཛུབ་ཁྲིད་དང་ལྟ་སྐུལ་བྱེད་ཤུགས་ཆེ་རུ་བཏང་ནས་
ཕྱོགས་གསུམ་པའི་སྒྲིག་གཞི་ནང་འདྲེན་བྱས་ཏེ་ཁ་
གསབ་མ་དངུལ་གཏོང་བའི་བརྒྱུད་རིམ་ལ་ལྟ་སྐུལ་དོ་
དམ་དང་རྗེས་འདེད་རྩིས་བཤེར་བྱས་ཏེ་སྲིད་ཇུས་
དོན་འཁྱོལ་དང་བྱེད་སྒོའི་ཕན་འབྲས་སྔར་བས་
འགན་ལེན་བྱ་རྒྱུ་དང་། སྲིད་གཞུང་གི་མ་དངུལ་
བདེ་འཇགས་ངང་སྤྱོད་རྒྱུ་འགན་ལེན་བཅས་བྱས་ཏེ་
སྤྱི་ཚོགས་འཛད་སྤྱོད་དངོས་རྫས་སིལ་ཚོང་གི་
བསྡོམས་འབོར་དང་གྲོང་མིའི་འཛད་སྤྱོད་སྤུས་ཚད་
མཐོ་རུ་གཏོང་བའི་སྤྱིའི་དམིགས་ཚད་མངོན་འགྱུར་
ཡོང་བ་བྱ་རྒྱུ་ཡིན་ཞེས་ངོ་སྤྲོད་བྱས་པ་རེད།

（བསྟན་རྡོར་གྱིས་སྒྱུར་ཞུས་བྱས）

རང་གྲོང་གི་ཚོང་དོན་ཚན་པས་སྲིད་ཇུས་དོན་ཚན་8དོན་འཁྱོལ་བྱས་ནས་དཔལ་འབྱོར་དང་དམངས་འཚོར་ཕན་བཏཊ་པ།


